
A-benn ar fin, goude bezañ bet gortozet e-pad pell

BANNIEL BRO-OUELOÙ

evit gwelet ar banniel e liv, kit war ar rouedad da welet http://skoedhabanniel.blogspot.com/

Gortozet abaoe pell, setu a-benn ar fin deuet er-maez banniel Bro-Oueloù, ar vro eus Breizh a a zo etre al
Leñv hag ar mor, ha bevennet gant ar Goued er su (kontelezh Goueloù a oa un tamm brasoc’h er grennamzer
hag a yae betek an Treñv, ar pezh a glot tamm-pe-damm gant bro doareoù yezh Goueloù). Diazezet eo ar
banniel war skoed Goueloù (gwenn gant ur c’hab ruz), anavezet a-gozh, adkemeret gant an anv Aougour e-pad
pell. Skoed Kêr-Gastellaodren, kêr-benn Goueloù, eo bet ivez betek 2009 (bremañ he deus ar gêr-se un adstumm
dioutañ). Lakaet eo bet ar c’hab ruz-se ouzh gwint, evel ma vez graet alies evit an tremen eus ur skoed d’ur
banniel. Lakaet ez eus bet erminigoù er peurrest eus ar banniel evit diskouez emeur e Breizh, gant un disparti
erminigoù du war wenn evit Goueloù Breizh-Izel hag unan erminigoù gwenn war zu evit Goueloù Breizh-Uhel
(war skouer banniel Breizh). Bevenn ar yezh; a-viziez war ar gartenn, eo a zo skeudennet aze. Al linenn a-skizh-
se a gaver ivez war skoed Enez-Vriad (hag ivez war reoù Plourc’han ha Staol).

Al livioù ruz, gwenn, du (hag ivez erminigoù) a gaver stank war skoedoù kêrioù Bro-Oueloù (Kastellaodren,
Lannolon, Briad, Kintin, Plouvara, Peurloc’h...).

Savet eo bet ar banniel-mañ e-tro penn kentañ ar bloavezhioù 2000
gant Divi Kervella e kenemglev gant tud Bro-Oueloù.

http://skoedhabanniel.blogspot.com/
skoedhabanniel@orange.fr

Skoed ha Banniel c/o D. Kervella, 5 hent Beg-Hent 22300 Lannuon

